
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
Ո Ր Ո Շ ՈՒ Մ
27 ապրիլի 2011 թվականի № 208Ա
քաղ. Երևան
«ՎԻ ԷՅ ԸՆԴ ԹԻ ԷՅ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԿԱՏՄԱՄԲ ՏՈՒՅԺ ԿԻՐԱՌԵԼՈՒ ՄԱՍԻՆ
Հաշվի առնելով` 
ա) «ԱրմենՏել» փակ բաժնետիրական ընկերության 2011 թվականի մարտի 16-ի գրությունը, որով տեղեկատվություն է ներկայացվել Հայաստանի Հանրապետության հանրային ծառայությունները կարգավորող հանձնաժողովի կողմից 2008 թվականի մարտի 10-ի N101 որոշմամբ «ՎԻ ԷՅ ԸՆԴ ԹԻ ԷՅ» սահմանափակ պատասխանատվությամբ ընկերությանը ելքային միջազգային ձայնային ծառայությունների մատուցման նպատակով տրամադրված 010-598373 հեռախոսահամարի օգտագործմամբ միջազգային զանգերի տերմինացիա իրականացնելու դեպքերի մասին, որոնց պատճառով «ԱրմենՏել» փակ բաժնետիրական ընկերությունը 2011 թվականի մարտի 12-ից դադարեցրել է նշված հեռախոսահամարով մատուցվող ձայնային ծառայությունները, 

բ) Հայաստանի Հանրապետության հանրային ծառայությունները կարգավորող հանձնաժողովի 2011 թվականի մարտի 30-ի NՌՆ-711Հ գրությունը, որի համաձայն «ՎԻ ԷՅ ԸՆԴ ԹԻ ԷՅ» սահմանափակ պատասխանատվությամբ ընկերության նկատմամբ հարուցվել է վարչական վարույթ` «ԱրմենՏել» փակ բաժնետիրական ընկերության ներկայացրած տեղեկատվության ուսումնասիրության համար, և 
հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 5-րդ հոդվածի 1-ին մասի 1-ին կետի բ) ենթակետը, 2-րդ կետի ժբ) ենթակետը, 6-րդ հոդվածի 1-ին մասը, 2-րդ մասի 1-ին կետը, 54-րդ հոդվածի 2-րդ մասի 2-րդ կետը, 63-րդ հոդվածի 4-րդ մասը և Հայաստանի Հանրապետության հանրային ծառայությունները կարգավորող հանձնաժողովի 2009 թվականի փետրվարի 4-ի «Միջազգային զանգերի տերմինացիա իրականացնելու կարգը սահմանելու մասին» №12Ն որոշումը` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. «ՎԻ ԷՅ ԸՆԴ ԹԻ ԷՅ» սահմանափակ պատասխանատվությամբ ընկերությանը ենթարկել տույժի` 1 000 000 (մեկ միլիոն) դրամ գումարի չափով:

2. «ՎԻ ԷՅ ԸՆԴ ԹԻ ԷՅ» սահմանափակ պատասխանատվությամբ ընկերությանը. 

1) սույն որոշումն ուժի մեջ մտնելու պահից երկշաբաթյա ժամկետում սույն որոշման 1-ին կետում ամրագրված գումարը փոխանցել Հայաստանի Հանրապետության պետական բյուջե և փոխանցումը հավաստող փաստաթղթի պատճենը ներկայացնել Հայաստանի Հանրապետության հանրային ծառայությունները կարգավորող հանձնաժողով. 
2) ընդունել ի գիտություն, որ «ՎԻ ԷՅ ԸՆԴ ԹԻ ԷՅ» սահմանափակ պատասխանատվությամբ ընկերությանն իրավասու է`

ա. սույն որոշումն ուժի մեջ մտնելուց հետո երեսուն օրվա ընթացքում միջնորդել Հայաստանի Հանրապետության հանրային ծառայությունները կարգավորող հանձնաժողովին` վերանայելու այն.

բ. սույն որոշումն ուժի մեջ մտնելու պահից երկամսյա ժամկետում այն բողոքարկել Հայաստանի Հանրապետության վարչական դատարան:

3. Սույն որոշումն ուժի մեջ է մտնում ստորագրման պահից:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ 

 ՀԱՆՁՆԱԺՈՂՈՎԻ ՆԱԽԱԳԱՀԻ ՏԵՂԱԿԱԼ` 
Ն. ԳՐԻԳՈՐՅԱՆ

ք. Երևան
27 ապրիլի 2011թ.

